
నతివిషాదభయావృతస్వాంత లగుచు

చుట్టుచుట్టుక వెఱుఁగంది చూచి చూచి.

	సీ.	
వెడవిల్తుని ఫిరంగి వెడలు నీరనజారు

        కన్నీరు పన్నీటఁ గలయఁ దుడిచి

తమి మిక్కుటంబై న తలకెక్కి సుడిఁ గొను

        గతినున్న పెన్నెఱుల్ గలయ దువ్వి

చనుజక్కవలుబెట్టు పెనుగ్రుడ్డులో యన

        జిక్కుజెందిన సరు ల్చక్కఁజేసి

యహరహం బనురాగలహరి బయల్పొంగు

        పగిది జారిన కావిపైట దిద్ది

సరణి జెదిరిన మణిసరు ల్సవరపఱచి

కౌఁగిట గదించి బొదవుచు గారవించి

చనువు నొనరించి తనుతాపమును హరించి.

ఫలము లలరులు కింజల్కములును గొన్ని

మించుఁబోఁడికి మైసురాళించి వైచి

బొమలసందున గపురంపుబూది వెట్టి

కంఠసీమను కురువేరు గట్టి యనిరి.

కులుకుమిటారి గబ్బివలిగుబ్బలు గ్రాగి మెలంగనేల క్రొం

దళుకుపసిండివన్నెల సడల్చెటిమేను గలంగనేల క

న్నుల నునుగెంపు చెంపల బెనుంగఁగనేల మెఱుంగుకప్పు వే

నల జెదరంగనేల లలనా నగుబాటిదిగాదె బోఁటికిన్.

	క.	
తెలుపఁగరాదో మా కది

తెలియంగా రాదొ! తెలిసితే పనిగాదో?

		 ఈ పేజీలో చివరి మార్పు 2 జూలై 2021న 03:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

